
  ऐसा अर्थ समझना चाहिये कि वास्तव में जीव में कर्मों का जोर नहीं है; कर्मों ने जीव को नहीं रोका; 

किन्तु जीव अपने विपरीत पुरुषार्थ से रुका है ।--इसप्रकार निश्चयनय द्वारा पदार्थ का निश्चय करे, 

तभी सम्यग्ज्ञान होता है। 

आहार में ध्यान न रखने से शरीर बिगड़ा, तथा सात्तिविक आहार से परिणाम सुधरते 

हैं;--यह कथन भी व्यवहार का है, अर्थात्‌ वास्तव में ऐसा नहीं है । देखो, यह कलम ऊपर उठी, 
वह हाथ से ऊपर उठी है--ऐसा कहना, व्यवहार है; किन्तु यदि तदनुसार ही वस्तुस्वरूप मान ले 

तो वह मिथ्यादृष्टि है। हाथ से कलम ऊपर उठी--ऐसे व्यवहार कथन का अर्थ ऐसा समझना 

चाहिये कि वास्तव में तदनुसार नहीं है; हाथ से कलम ऊपर नहीं उठी है, किन्तु कलम की पर्याय 

की ही वैसी शक्ति है ।--इसप्रकार निश्चयानुसार वस्तुस्वरूप का निर्णय करना चाहिये | व्यवहार 

के कथन द्वारा वस्तुस्वरूप का निर्णय नहीं करना चाहिये, क्योंकि वह तो एक का दूसरे में आरोप 

करके कहता है । 

सिद्ध भगवान अलोक में क्यों नहीं जाते ?--कि ' धर्मास्तिकाय अभावात्‌ू।' धर्मास्तिकाय के 

अभाव के कारण भगवान वहाँ (अलोक में ) नहीं जाते;--यह कथन व्यवहार का है। निश्चय से ऐसा 

समझना चाहिये कि लोक में ही रहने की आत्मा की योग्यता है, इसलिये वे अलोक में नहीं जाते । 

सूखे आहार से ब्रह्मचर्य की दृढ़ता रहती है, 

सूर्य का उदय होने से कमल खिलता है, 
आहार के अनुसार परिणाम बिगड़ते या सुधरते हैं, 

लाल-काले रंग के कारण स्फटिक लाल-काला परिणमित होता है, 

पेड़ के पत्ते हवा से हिलते हैं, 
वृक्ष के कारण परछाईं पड़ती है, 

वृक्ष के हिलने से परछाईं हिलती हैं, 
ध्वज के फरफराने से उसकी परछाईं फरफराई, 

वायुयान के चलने से उसकी परछाई नीचे पड़ती है, 

सम्मेदशिखर तीर्थ के कारण भक्ति का शुभभाव हुआ; 

--ऐसे जो व्यवहार कथन के हजारो-लाखों उदाहरण हैं, उन सबमें ऐसा समझना चाहिये 

कि वह कथन आरोप का है; एक पदार्थ के कारण दूसरे में कुछ होता है--ऐसा कहना, सो आरोप 

कथन है, अर्थात्‌ वस्तुस्वरूप वैसा नहीं है । वहाँ निश्वयनय लागू करके भिन्न-भिन्न वस्तुस्वरूप को 

समझ लेना चाहिये | 

जो निश्चयनय के अनुसार वस्तुस्वरूप को समझता है, वह सम्यग्दृष्टि है । 

जो व्यवहारनय के अनुसार ही वस्तुस्वरूप को मान लेता है, वह मिथ्यादृष्टि है। 

वस्तु की पर्याय अपने से ही हुई--ऐसा जानना वह यथार्थ है। 

वस्तु की पर्याय पर के कारण हुई--ऐसा जानना यथार्थ नहीं है । 

यह उपादान-निमित्त की स्वतंत्रता की बात जगत्‌ में ढ़िढोरा पीटकर घोषित करने योग्य है । 

निश्चय-व्यवहार के अर्थ समझने के लिये यह पद्धति अत्यन्त आवश्यक होने से निःशंक घोषित 

करने योग्य है। 

देखो, यह हितोपदेश ! सर्वज्ञ भगवान हितोपदेशी हैं और यही उनका हितोपदेश है; क्योंकि 

यह समझ ले, तभी स्वसन्मुखता होती है और स्वसन्मुखता करे, तभी हित होता है। यदि 

निश्चयनयानुसार वस्तुस्वरूप को जानकर पर से भिन्नत्व और स्व में एकत्व (एकत्व -- 

विभक्तपना) करे, तभी जीव का हित होता है । इसलिये जो जीव इसप्रकार समझे, वही सर्वज्ञ- 

वीतरागदेव के हितोपदेश को समझा है और उसी का हित होता है। अकेले व्यवहारानुसार ही 

वस्तुस्वरूप को मान ले तो हित नहीं होता । इसलिये जिसे अपना हित करना हो, उसे भगवान के 

कहे हुए शास्त्रों का अर्थ और वस्तु का स्वरूप इसप्रकार निश्चयनय द्वारा समझना चाहिये । 

भव- भ्रमण के अंत का उपाय 

  

( बवढवाण सिटी : २४-४-५४ प्रात:ःकाल, समयसार गाथा-१३ ) 
  

यह जीव स्वयं अपने स्वथाव-सन्युख दृष्टि नहीं करता, इसलिये भव- भ्रमण होता है; 

यदि चेतन्यस्वभाव को पहिचानकर उसकी दुष्टि करे वो अल्पकाल में भव- भ्रणण का नाश हो 

जाता है; इसलिये बारग्बार इस बात का श्रवण-यमनन करके चेवन्यस्वभाव की पहिचान करना 

चाहिये। जब तक आत्मा की यथार्थ श्रद्धा-ज्ञान-अनुभव न हो, तब तक सत्समायम से बारस्बार 

चैतन्यस्वधाव का श्रवण-मनन और भावना करते ही रहना चाहिये। भगवान/ अपने 

ज्ञानानन्‍्दस्वरूप आत्या की प्रतीति करने पर तुझे अपूर्व सम्यरदर्शन होगा--अपूर्व आत्मशांति 
प्रयट होगी और वेरे भव- भ्रमण का अंत आ जायेगा।       

इस शरीर में विद्यमान चिदानंद आत्मा का क्या स्वरूप है--उसे अंतर में जाने बिना शांति 

अथवा धर्म नहीं होता। पुण्य-पाप की वृत्तियाँ होती हैं, वे आत्मा के चिदानंदस्वरूप से विरुद्ध 

हैं--यह बात पूर्व काल में एक क्षण भी नहीं जानी | जिस प्रकार दर्पण में बर्फ या अग्नि ज्ञात हो, 

वहाँ दर्पण कहीं उस बर्फ या अग्नि के साथ एकमेक नहीं हो गया है; उसी प्रकार पुण्य या पाप की 

वृत्ति हो, वह आत्मा के ज्ञान में ज्ञात होती है, किन्तु आत्मा के साथ वे पुण्य-पाप एकमेक नहीं हो 
गये हैं; ज्ञान, पुण्य-पाप से पृथक्‌ है;--ऐसे भिन्न ज्ञानस्वभाव का भान करना, वह प्रथम धर्म है; 

ऐसे आत्मभान के बिना धर्म नहीं होता और न भव- भ्रमण दूर होता है । 

भगवान आत्मा अंतर में ज्ञान-आनन्द शक्ति का पिण्ड है; उसी के अवलम्बन से आत्मा को 

शांति और धर्म होता है | शरीर तो भिन्न वस्तु है; उसके अवलम्बन से धर्म नहीं है । शरीर को आहार 
मिले और अनुकूलता हो तो धर्म होता है--ऐसा अज्ञानी मानते हैं; किन्तु भाई ! शरीर तो भिन्न--जड़ 
वस्तु है; उसमें तेरा धर्म नहीं भरा है। अंतर में शरीर से भिन्न चैतन्यतत्त्व है; उसे राग का भी 
अवलम्बन नहीं है; चैतन्यतत्त्व में अपनी प्रभुता की शक्ति भरी है; उसी में से प्रभुता आयेगी। 
भगवान ! तुझे अनंत काल में दुर्लभ यह मनुष्यभव प्राप्त हुआ; अब सत्समागम से अपने आत्मा में 

चैतन्य प्रभुता की झंकार जागृत न की और पृण्य-पाप के विभाव में ही धर्म मानकर रुक गया तो 

उसमें अपूर्व आत्महित की प्राप्ति नहीं होगी। भगवान ! शुद्ध सम्यग्ज्ञान द्वारा अपने ज्ञानानन्दस्वरूप 

आत्मा को जानने पर तुझे अपूर्व सम्यग्दर्शन होगा, अपूर्व शांति प्रगट होगी, और तेरे भवभ्रमण का 
अंत आ जायेगा। 

चैतन्यस्वभाव में अतीन्द्रिय आनन्द भरा है; उसे भूलकर जो विकृत अवस्था हुई, वह दुःख 

है। दुःख किन्‍्हीं बाह्य संयोगों में नहीं है । शरीर में भूख लगे या कोई रोग हो, वह जड़ की दशा है, 
उसमें कहीं दुःख नहीं है; किन्तु उस जड़ की पर्याय होने पर--' मुझे दुःख हुआ '--ऐसी जो असत्‌ 

मान्यता है, वही दुःख तथा संसार परिभ्रमण का मूल है । बाह्य संयोग या वियोग तो आत्मा से सदैव 
पृथक्‌ ही हैं, उनका कर्त्ता आत्मा नहीं है, और न उनके कारण आत्मा को सुख-दुःख है, वे पर 
वस्तुएँ आत्मा के ज्ञान का ज्ञेय हैं और आत्मा तो स्व-परप्रकाशक ज्ञानस्वभावी है, वह स्वतंत्र 
अनादि-अनंत वस्तु है। किसी ने उसे बनाया नहीं है, परिभ्रमण नहीं कराया है, औन न कोई उसे 
तार सकता है । यदि कोई दूसरा इस आत्मा को तारे तो आत्मा पराधीन हो जाता है । आत्मा अपनी ही 

भूल से भटका है और चैतन्य के भान द्वारा स्वयं ही अपना तारणहार है| जैनत्व का अर्थ क्‍या ? 
--जैन कुल में जन्म लेने से जैन कहलाने लगे, वह सच्चा जैनत्व नहीं है; किन्तु मैं ज्ञानानन्द स्व- 

पर प्रकाशक हूँ, विकार का एक अंश भी मेरा नहीं है--ऐसे सम्यक्‌ भान द्वारा अनादि कालीन 
विपरीत रुचि को जीते, अर्थात्‌ उस विपरीत रुचि का नाश करे, उसका नाम सम्यक्‌दर्शन है और 

वही प्रथम जैनत्व है। यह तो जैनत्व के प्रारम्भ की बात है; ऐसी यथार्थ प्रतीति के बिना जैनत्व 
यथार्थ नहीं होता । बाह्य में पुण्य के संयोग का ठाटबाट हो, जड़ की क्रिया उसके अपने कारण होती 

हो, तथा पुण्य-पाप की वृत्तियाँ भी वर्तती हों, तथापि उस समय धर्मी को उन सबसे भिन्न 
चिदानंदस्वभाव का अंतर में भान है । आत्मा का भान होने के पश्चात्‌ धर्मी को पुण्य का फल होता 

ही न हो--ऐसा नहीं है । पुण्य और पुण्य का फल होता है, किन्तु धर्मी को उसमें कहीं एकत्वबुद्धि 
नहीं है, उसमें कहीं आत्मा की शांति नहीं मानते, अंतर में भिन्न चिदानन्द वस्तु की ही रुचि है । 

चैतन्य वस्तु में मेरा वास है; अनंत गुण के पिण्ड में आत्मा का प्रस्थान किया है और बाह्य में से रुचि 
उड़ गई है--ऐसे धर्मी बाह्य संयोगों में स्वप्न में भी सुख नहीं मानते । 

देखो, चैतन्यस्वभावी आत्मा बाह्य संयोगों से पृथक्‌ है; संयोग की अनुकूलता कोई गुण 

नहीं है और प्रतिकूलता कोई दोष नहीं है । सधनता कोई गुण नहीं है और निर्धनता कोई दोष नहीं है; 
किन्तु 'मैं धनवान '--ऐसा अभिमान और ' मैं निर्धन '--ऐसी दीनता, वही दोष है । इसी प्रकार बाह्य 

में प्रतिष्ठा होना, वह कोई गुण नहीं है और अप्रतिष्ठा होना कोई दोष नहीं है, शरीर में निरोगता 

होना कोई गुण नहीं है और रोग होना कोई दोष नहीं है, किन्तु शरीर में कुछ होने पर ' यह मुझे हुआ ' 

  

  

  

  

  

  

  

  

  

  

    

  

 



सितम्बर : १९५७ ः ३५: 

-ऐसी जो शरीर के साथ एकत्वबुद्धि है, वही दोष है। अंतर में देहादि से पार मैं चिदानन्दमूर्ति हूँ, 
मुझमें मेरी प्रभुता भरी है--ऐसा लक्ष करके चैतन्यस्वभाव की प्रतीति करना, वह अपूर्व गुण है; 
वही धर्म का प्रारम्भ है। प्रथम बात लक्ष में तो ले! भगवानपना अंतर में है, उसी में से प्रगट होगा, 

बाह्य से नहीं आयेगा। जो पुण्य-पाप की वृत्ति उठती है, वह भी क्षणिक नाशवान है, उसमें से 

चैतन्य की प्रभुता नहीं आ सकती | वे पुण-पाप की वृत्तियाँ ज्ञान के साथ एकमेक नहीं हो गई हैं, 
किन्तु भिन्न हैं | मैं ज्ञान हूँ--ऐसी शुद्ध ज्ञान की अन्तर्दृष्टि करना, सो धर्म है। ऐसा धर्म होने पर भी 
निचली भूमिका में पुण्य-पाप की वृत्तियाँ भी होती हैं; धर्मी होने पर वे वृत्तियाँ बिल्कुल न 
हों--ऐसा नहीं होता | पुण्य-पाप की वृत्तियाँ होती है; किन्तु धर्मी की श्रद्धा पलट गई है, मैं पुण्य- 
पाप से पार चिदानंद तत्त्व हूँ--ऐसी प्रतीति धर्मी को हो चुकी है| पुण्य तथा पाप दोनों आमखव हैं, 
वह मेरे आत्मा का वास्तविक स्वरूप नहीं है | वे आख्रव ज्ञेयरूप से मेरे ज्ञान में ज्ञात होते हैं, किन्तु 

मेरे ज्ञान के साथ उनकी एकता नहीं है ।--ऐसा चैतन्य का अंतर भान करना, वह अपूर्व है, तथापि 
स्वभाव के प्रयत्न से वह हो सकता है, इसलिये सुगम है | संयोग में सुख मानकर उसे अपना बनाने 

के लिये अनादिकाल से प्रयत्त कर रहा है, किन्तु एक रजकण भी उसका नहीं हुआ। यदि 

सत्समागम से चिदानन्दस्वभाव की प्रतीति-पहिचान करने का यथार्थ प्रयत्न करे तो अपूर्व 

आत्मभान हुए बिना न रहे, इसलिये वह सुगम है । अपने स्वभाव की प्राप्ति करना तो सरल है और 
परवस्तु कभी अपनी नहीं हो सकती; इसलिये हे भाई ! तू अपने ज्ञानानन्दस्वरूप की सँभाल कर ! 
कभी उसकी दरकार नहीं की, इसलिये वह कठिन मालूम होता है; किन्तु यदि आत्मा की दरकार 

करके प्रयत्न करे तो समझ में आ सकता है | भाई ! तुझे अनंत काल के इस परिभ्रमण का अंत लाना 

हो और आत्मा की अतीर्द्रिय शांति का अनुभव करना हो तो उसकी यह रीति है। आत्मा का अपूर्व 
भान होने के पश्चात्‌ धर्मी को भगवान के प्रतिष्ठा महोत्सवादि का भाव आता है, किन्तु वह जानता 

है कि यह शुभराग है--आखव है । मेरे चैतन्य का स्वभाव इस राग से पार है। राग का ज्ञान होता है 
किन्तु उसके साथ एकताबुद्धि नहीं होती । यदि राग को जाने ही नहीं, तो वह ज्ञान भी मिथ्या है और 

उसे धर्म माने तो वह ज्ञान भी मिथ्या है | धर्मी को राग होता है, किन्तु उसे वह रागरूप ही जानता है, 
उसमें धर्म नहीं मानता; उसे राग और ज्ञान की भिन्नता का भेदज्ञान वर्तता है;--ऐसा अपूर्व भेदज्ञान 
करना, सो धर्म है । ऐसे भेदज्ञान के बिना धर्म नहीं हो सकता। 

देखो, इसका बारम्बार श्रवण-मनन करने में कहीं पुररुक्तिदोष नहीं है; जिसे जिसकी रुचि 

हो, वह उसी की भावना बारम्बार भाता है । जब तक आत्मा की यथार्थ श्रद्धा-ज्ञान और अनुभव न 

हो, तब तक सत्समागम से बारम्बार चैतन्यस्वभाव की बात का श्रवण-मनन और भावना करते ही 

रहना चाहिये | चैतन्यस्वभाव को पहिचानकर स्वभावसन्मुख दृष्टि करे तो अल्पकाल में भवशभ्रमण 

का नाश हो जाता है; इसलिये बारम्बार इस बात का श्रवण-मनन करके चैतनयस्वभाव की 

पहिचान करना चाहिये । 

अनंत काल में जीव ने सब कुछ किया, परन्तु अपने चैतन्यस्वभाव की महिमा को कभी 

नहीं जाना | चैतन्य की प्रभुता की महिमा चूककर बाह्य संयोगों तथा पुण्य की महिमा में रुक गया 

है, किन्तु प्रभुता की शक्ति अपने आत्मा में भरी है, उसका विश्वास या महिमा नहीं की । इसलिये 

आचार्य भगवान कहते हैं कि--हे भाई ! नवतत्त्वों में तेरा शुद्ध जीवतत्त्व कितना है, उसे तू जान ! 

नव तत्त्वों को पहिचानकर उनमें से, शुद्धनय द्वारा अपने अखंड चैतन्यतत्त्व को लक्ष में लेकर 

उसकी प्रतीति कर |--ऐसी शुद्धात्मा की प्रतीति करना, सो अपूर्व सम्यग्दर्शन है, वही धर्म का 

प्रारम्भ है तथा वही भवभ्रमण को नाश करने का मूल उपाय है। 

(8 (४ ४8 68 6४ (8 (8 6४ (४ (8 68 (४ 68 68 (४ (8 68 (४ (४ (8 (४ (४ (68 68 (४ 68 68 (४ (४ 68 

है जीव! तू आनंद का भोक्ता बन। 
अपने स्वभाव में अर्न्तमुख होकर आनंद का उपभोग करना आत्मा का स्वभाव है, किन्तु 

हर्ष याशोकरूप विकार का उपभोग करने का आत्मा का स्वभाव नहीं है । किंचित्‌ प्रतिकूलता आये 

या चिंता हो वहाँ तो, अरे रे! मेरा आत्मा चिंता के बोझा से दब गया |--ऐसा अज्ञानी को लगता 

है.... उससे ज्ञानी कहते हैं कि अरे भाई ! चिंता से दब जाये--ऐसा तेरे आत्मा का स्वभाव नहीं है। 

तेरे आत्मा का ऐसा अभोक्ता स्वभाव है कि वह चिंता के परिणाम को न भोगे... इसलिये तू 

आकुल-व्याकुल न हो.... चिंता के अभोक्ता-ऐसे अपने ज्ञायकस्वभाव को लक्ष में ले। ज्ञान 

स्वभाव के लक्ष से तुझ ज्ञाता परिणाम के अनाकुल आनन्द का वेदन होगा; उस आनंद का भोक्ता 

होना ही तेरा स्वभाव है | ज्ञानी को भी कभी-कभी चिन्ता-परिणाम होते हैं, किन्तु ऐसे आनंद- 
स्वभाव के वेदन की अधिकता में उन्हें कभी चिंता की अधिकता नहीं होती; इसलिये आकुलता 

नहीं होती, शंका नहीं होती; इसलिये सचमुच वे ज्ञानी चिंता या हर्ष के भोक्ता नहीं हैं; उसका 

भोक्तृत्व उनके विलय हो गया है; उन्हें तो आनंद का ही भोक्तृत्व है ।--ऐसा समझकर हे जीव ! तू 

भी अन्तर्मुख होकर आनन्द का भोक्ता बन ! 

  

  

    

  

  

  

  

  

  

 



ज्ञानी स्थापित करता है और 

अज्ञानी उन्मूलन करता है 
क्रिया को स्थापित कौन करता है ? 

१- शारीरिक क्रिया पुदूगलपरमाणुओं की अवस्था है, और परमाणु स्वतंत्रतया 

परिणमित होते हैं, अर्थात्‌ वे शारीरिक अवस्थारूप होते हैं। आत्मा वास्तव में उसका कर्ता 

नहीं है । इस प्रकार ज्ञानीजन ही शारीरिक क्रिया को यथावत्‌ स्थापित करते हैं । 

२- पुण्य क्रिया, जीव का विकारभाव है | उस क्रिया से आत्मा का अविकारी धर्म प्रगट 

नहीं होता, तथा वह क्रिया धर्म में सहायक नहीं होती। इस प्रकार ज्ञानीजन ही पुण्य की 

क्रिया को पुण्य की क्रिया के रूप में स्थापित करते हैं । 

३- आत्मा की अविकारी क्रिया धर्म है, वह क्रिया आत्मा के ही अवलम्बन से प्रगट 

होती है, उसमें किसी दूसरे का अवलम्बन नहीं है, तथा पुण्य की क्रिया से वह अविकारी 

क्रिया प्रगट नहीं होती । इस प्रकार ज्ञानीजन ही अविकारी क्रिया को भलीभाँति स्थापित 

करता है। 

  

  

  

  

  

  

  क्रिया का उन्मूलन कौन करता है ? 
१- शारीरिक क्रिया, आत्मा के द्वारा होती है, वह अपने आप-स्वतंत्र नहीं होती; ऐसा 

मानकर अज्ञानीजन ही शरीर की स्वतंत्र क्रिया का उन्मूलन करते हैं; क्योंकि वे पुदूगल 

परमाणुओं की स्वतंत्र क्रिया को स्थापित नहीं करते । 

२- पुण्य-क्रिया अर्थात्‌ शुभरागरूप विकारी क्रिया से धर्म होता है, अथवा उसके 

करते-करते धर्म होता है - यह मानकर अज्ञानीजन ही पुण्य की क्रिया का उन्मूलन करते हैं 
क्योंकि पुण्य, विकारी क्रिया है, तथापि वे उसे विकारी क्रिया के रूप में स्थापित नहीं करते | 

३- आत्मा की अधिकारी क्रिया, पुण्य करते-करते होती है अथवा उसके लिये कोई 

परावलम्बन आवश्यक है - ऐसा मानकर अज्ञानीजन ही अविकारी क्रिया का उन्मूलन करते हैं 

क्योंकि - पुण्य की अपेक्षा से रहित निरावलम्बी अविकारी क्रिया को वे स्थापित नहीं करते । 

परमपूज्य श्री कानजी स्वामी के आध्यात्मिक वचनों का अपूर्व 

लाभ लेने के लिये निम्नोक्त पुस्तकों का-- 

अवश्य स्वाध्याय करें 
मूल में भूल Il) ज्ञानस्वभाव ज्ञेयस्वभाव २॥) 
श्री मुक्तिमार्ग I=) Were RIK 

श्री अनुभवप्रकाश ॥) 6 द्वादशानुप्रेक्षा (स्वामि कार्तिकेयानुप्रेक्षा) २) 
श्री पंचमेरु आदि पूजासंग्रह ।॥।). जैनतीर्थपूजा पाठ संग्रह 
समयसार प्रवचन भाग २ 4 I) कपड़े की जिल्‍्द 8 iF) 
समयसार प्रवचन भाग ३ % IN) भेदविज्ञानसार २) 
प्रवचनसार ५) अध्यात्मपाठ्संग्रह ५) 
EWES ३). समयसार पद्मानुवाद |) 

चिद्विलास १०). निमित्तनैमित्तिकसंबंध क्या है ? =) 
आत्मावलोकन १) €ृ़स्तोत्रत्रयी ॥) 
मोक्षमार्ग-प्रकाशक की किरणें प्र». १०). लघु जैन सिद्धांत प्रवेशिका =) 

द्वितीय भाग २) *आत्मधर्म मासिक लवाजम- ३) 
जैन सिद्धांत प्रश्नोत्तरमाला प्र० ॥-) आत्मधर्म फाइलें १-२-३-५- 

द्वितीय भाग IK) ६-७-८-१० वर्ष 3111) 
जैन बालपोथी |). शासन प्रभाव =) 

हिन्दी आत्मधर्म की फाइलें 
वर्ष १, २, ३, ५, ६, ७,, ८, १० यह आठ फाइलें एक साथ 
लेने वालों को ३०-०-० के बदले २०-०-० में दी जायेंगी। 

wat मिलने का कर 
अतिरिक्त स्वाध्याय ate [डाकव्यय ] सोनगढ़ ( सौराष्ट्र)             
  

मुद्रक--नेमीचन्द बाकलीवाल, कमल प्रिन्टर्स, मदनगंज ( किशनगढ़ ) 

प्रकाशक-- श्री जैन स्वाध्याय मंदिर टूस्ट के लिये--नेमीचन्द बाकलीवाल।

